Supliches
Domënia dla Trinité Bbb
I ti portun dant nostes supliches al Dî viënt,
al Pere che nes scinca vita y speranza,
tres Gejú Crist che é deventé nosc fre cina ala mort söla crusc,
te chësta nosta comunité che le Spirit Sant á condüt adöm.
Al’aclamaziun „Tö nosc Dî“ respognunse „te to inom confidunse“
1) I periun por la Dlijia, olach’al mancia datrai fede, confidënza y ligrëza:
Dëida i cristians da se daurí y da dé pro, ci che i motivëia da crëie, da confidé y da avëi ligrëza. (2 secunc de chît) Tö nosc Dî – te to inom confidunse.
2) I ëis ciafé le Spirit che fej fora de os fis de Dî:
Recórdesse ch’i sun fis y fies de un n Pere, 
y che i plü debli y i amará pois sintí nosta compasciun y nosc aiüt. (chît) 
Tö nosc Dî – te to inom confidunse.
3) Bel Dî, i laldun tüa potënza y tüa bunté:
Prëibel fá regné la pesc danter i popui en strit y no lascé che tan de jënt inozënta patësces. (chît) Tö nosc Dî – te to inom confidunse.
4) I periun por nostes families che á debojëgn de unité y comprenjiun.
Condüjeles vigni de indô adöm cun la forza y l’aiüt dl sëgn dla crusc 
„Tl inom dl Pere y dl Fi y dl Spirit Sant“ (chît) Tö nosc Dî – te to inom confidunse.
5) I periun por i scolars, studënc y insegnanc che le Spirit Sant i dëides 
da stlüje jö bun chësc ann de scora che vá bel plan a piz. (chît) 
Tö nosc Dî – te to inom confidunse.
- I periun por le pice Serafin Frenner che vëgn batié incö:
che la benedisciun tl'inom tla Santa Trinité, dl Pere y dl Fi y dl Spirit Sant 
ti lasces sintí la proteziun y l'amur de Dî y l'acompagnëies por döta süa vita. (chît) 
Tö nosc Dî – te to inom confidunse. 
6) I periun por nüsc defunc che é passá fora por les proes de chësta vita.
Scinchi la parora dla salvëza y ademplësc tüa impormetüda de vita y contentëza. (chît) 
Tö nosc Dî – te to inom confidunse.
Signur, Dî de to popul, 
i n’un nia n ater Dî che nes é tan dlungia co tö. 
A te Pere, Fi y Spirit Sant, döt nosc lalt y dilan
sëgn y por döta l’eternité. Amen.
ACLAMAZIUNS – KYRIE
Signur Gejú Crist, tö vëighes nüsc dübi y nosta pücia fede
Kyrie eleison / Signur, pieté.
Signur Gejú Crist, tö os ch'i deventunse düc tü discepui
Christe eleison / Crist, pieté.
Signur Gejú Crist, tö es pro nos düc i dis ćina ala fin dl monn.

